
 

Adroddiad i’r Pwyllgor Craffu Cymunedau 

Dyddiad y cyfarfod 3 Medi 2020 

Swyddog Arweiniol/Aelod Arweiniol:  Huw Hilditch-Roberts (Aelod Arweiniol 

Addysg, Plant a   Phobl Ifanc/Geraint Davies 

(Pennaeth Addysg Dros Dro) 

Awdur yr Adroddiad Geraint Davies (Pennaeth Addysg Dros Dro) 

Teitl Cynlluniau Adfer ar gyfer Ysgolion ar ôl 

Covid 

1. Am beth mae’r adroddiad yn sôn? 

1.1. Mae’r adroddiad yn rhoi diweddariad ar y cynnydd a wnaed i alluogi ysgolion i 

agor yn ddiogel i bob disgybl ym mis Medi ac i archwilio Cynlluniau Adfer i 

Ysgolion ar ôl COVID. 

2. Beth yw'r rheswm dros wneud yr adroddiad hwn? 

2.1. Rhoi gwybodaeth yn ymwneud â'r camau gweithredu a gymerwyd i sicrhau bod 

ysgolion yn agor yn ddiogel i bob disgybl ac i addasu i fywyd ar ôl COVID. 

3. Beth yw’r Argymhellion? 

3.1 Estynnwyd gwahoddiad i Aelodau Craffu i drafod manylion yr adroddiad hwn a’i 

argymhellion; ac i nodi unrhyw agwedd o’r gwaith adfer a fyddai’n elwa o 

archwiliad manwl yn y dyfodol.  

4. Manylion yr Adroddiad 

4.1. Ers 29 Mehefin, mae ysgolion wedi bod yn cynnig cyfle i bob dysgwr i fynd i 

sesiynau, cadw mewn cysylltiad, dal i fyny a pharatoi. Mae’r sesiynau hyn wedi 

bod yn dda iawn, ac mae ysgolion wedi gweithio’n galed i sicrhau bod pob 



 
 

dysgwr sy’n cymryd rhan wedi elwa o’r sesiynau hyn ac wedi cael profiad 

cadarnhaol.  

4.2. Cyhoeddodd y Gweinidog Addysg ar 9 Gorffennaf y byddai pob dysgwr yn 

dychwelyd i’r ysgol yn nhymor yr hydref. Argymhellodd Grŵp Cyngor Technegol 

Cymru, sy’n darparu cyngor gwyddonol a thechnegol i'r Llywodraeth yn ystod 

argyfyngau bod ysgolion yn “cynllunio i agor ym mis Medi gyda 100% o 

ddisgyblion yn bresennol yn gorfforol ar safleoedd yr ysgol, yn amodol ar 

ostyngiad graddol i bresenoldeb COVID-19 yn y gymuned.” 

4.3. Cyhoeddodd Llywodraeth Cymru Canllawiau gweithredol ar gyfer ysgolion a 

lleoliadau o dymor yr hydref a Chanllawiau ar ddysgu mewn ysgolion a 

lleoliadau o dymor yr hydref ar 13 Gorffennaf i ddarparu canllawiau ar y 

gofynion sy’n caniatáu i ysgolion ailagor ym mis Medi. 

4.4. Mae Atodiad 1 yn darparu crynodeb o’r prif negeseuon sy’n cael eu cynnwys yn 

y canllawiau gweithredol. 

4.5. Mae’r Rhanbarth, yr ALl ac Ysgolion wedi bod yn paratoi ymlaen llaw ar gyfer 4 

digwyddiad posibl: 

 Y byddai ysgolion yn parhau i fod ar gau ym mis Medi a byddai dysgu o 

bell cario yn cael ei weithredu 

 Byddai cadw mewn cysylltiad, dal i fyny a pharatoi yn parhau i 30% o'r 

disgyblion 

 Byddai'r mesurau Cadw pellter cymdeithasol yn cael eu lleihau i 1m ac 

felly byddai 50% o ddisgyblion yn gallu mynd i’r ysgol ar yr un pryd 

 Ysgolion i ailagor i 100% o’r disgyblion  

4.6. Yn dilyn y cyhoeddiad ar 9 Gorffennaf, mae ysgolion wedi bod yn gweithio 

gyda’r ALl a GwE wrth baratoi i ailagor yn llawn ym mis Medi. Mae paratoadau 

wedi cael eu gwneud yn y meysydd canlynol: 

4.7. Fel rhan o'r gwaith cynllunio i ddychwelyd yn llawn yn nhymor yr hydref, mae'n 

ofyniad cyfreithiol bod ysgolion yn mynd dros eu hasesiadau risg ac yn eu 

diweddaru, gan adeiladu ar beth a ddysgwyd hyd yma a'r arferion y maent 

eisoes wedi eu datblygu. Mae ysgolion wedi bod yn adolygu eu hasesiadau risg 

cyfredol ac mae Iechyd a Diogelwch Corfforaethol yn cyd-weithio gyda hwy i 

https://llyw.cymru/canllawiau-gweithredol-ar-gyfer-ysgolion-lleoliadau-o-dymor-yr-hydref-covid-19
https://llyw.cymru/canllawiau-gweithredol-ar-gyfer-ysgolion-lleoliadau-o-dymor-yr-hydref-covid-19
https://llyw.cymru/canllawiau-ar-ddysgu-mewn-ysgolion-lleoliadau-o-dymor-yr-hydref-covid-19
https://llyw.cymru/canllawiau-ar-ddysgu-mewn-ysgolion-lleoliadau-o-dymor-yr-hydref-covid-19


 
 

sicrhau eu bod yn addas ac yn gadarn.  Cwblhawyd asesiadau risg i gefnogi 

disgyblion ac ysgolion ymhellach yn y meysydd canlynol: 

1. Cludiant Teithwyr  

2. Staff Peripatetig 

3. Diogelwch Tân 

4.8. Er bod y canllawiau yn nodi'n glir nad oes angen defnyddio Cyfarpar Diogelu 

Personol (PPE) wrth fynd i’r afael â gweithgareddau addysgol arferol yn yr 

ystafell ddosbarth/sefydliad addysgol, mae ysgolion wedi cael cyflenwad o PPE 

digonol ar gyfer gweithgareddau nad ydynt yn arferol megis gofal personol neu 

Gymorth Cyntaf.    

4.9. Mae pob ysgol wedi gallu cael mynediad i gyflenwyr arwyddion corfforaethol, 

ac wedi derbyn arwyddion angenrheidiol i gyfeirio ac i hysbysu myfyrwyr, staff 

ac ymwelwyr o'r prosesau a'r gweithdrefnau a amlygir yn eu Hasesiad Risg. 

4.10. Mae Prydau Ysgol Am Ddim yn cael eu darparu trwy daliad uniongyrchol i 

deuluoedd cymwys.  Bydd y dull darparu hwn yn dod i ben ar 31 Awst.  Gan y 

bydd ysgolion yn ailagor yn llawn ym mis Medi, bydd pob pryd, gan gynnwys 

prydau ysgol am ddim ar gael yn yr ysgolion drwy'r gwasanaeth prydau ysgol.   

Bydd strategaeth gyfathrebu i sicrhau bod rhieni’n cael eu hysbysu ac yn deall y 

newid hwn yn ystod gwyliau'r haf. 

4.11. Mae'r Gwasanaeth Prydau Ysgol wedi bod mewn trafodaethau gyda phob 

ysgol ac mae trefniadau ar waith i sicrhau bod y prydau yn cael eu darparu'n 

ddiogel.   Mae pob sefydliad yn wahanol ac mae trefniadau yn adlewyrchu 

adeiladau unigol ac asesiadau risg unigol. Rydym wedi derbyn adborth 

cadarnhaol gan rieni ac ysgolion mewn perthynas â phrydau ysgol yn ystod y 

cyfnod clo. 

4.12. Mae gofyn i ysgolion lunio amserlen glanhau sy'n sicrhau bod arferion glanhau 

yn cael eu gwella, gan gynnwys glanhau ystafelloedd a mannau y cyffyrddir yn 

aml yn fwy rheolaidd.  Mae’r 17 ysgol sy’n derbyn Cytundebau Lefel 

Gwasanaeth Cyngor Sir Ddinbych yn cael eu cefnogi ac mae modd i'r gweddill 

dderbyn cefnogaeth fel bo'r angen os yw capasiti'n caniatáu. Mae pob ysgol, ni 

waeth os ydynt yn derbyn cefnogaeth Cytundebau Lefel Gwasanaeth ai peidio, 



 
 

wedi cael Asesiad Risg Glanhau gyda'r camau gweithredu gofynnol ar gyfer eu 

safle. Rydym wedi derbyn cyllid ychwanegol gan Lywodraeth Cymru i sicrhau 

bod gan ysgolion gyflenwad digonol o ddeunyddiau glanhau ar gyfer dechrau’r 

tymor. Rydym wedi dyrannu deunyddiau yn seiliedig ar ysgolion bach (llai na 

100 disgybl), mawr (dros 100 o ddisgyblion) ac uwchradd.  Yn dilyn 

trafodaethau a chefnogaeth gan Wasanaethau Glanhau Sir Ddinbych, bydd pob 

deunydd glanhau yn cael ei ddanfon i’r ysgol yn ystod wythnos gyntaf mis Medi.  

4.13. Mae Cludiant Teithwyr yn parhau i fod yn faes heriol.  Mae’r canllawiau a 

gyhoeddwyd ar 13 Gorffennaf yn nodi y byddai’r cyngor a’r canllawiau 

diweddaraf mewn perthynas â chludiant cyhoeddus yn cael eu cyhoeddi maes 

o law, ac fe'i dderbyniwyd yn mis Awst.  Fe gaeodd ysgolion ar gyfer gwyliau’r 

haf ar 17 Gorffennaf, heb wybodaeth fanwl mewn perthynas â chludiant 

disgyblion ym mis Medi.  Ar y pryd, roedd yn anochel.  Mae Cludiant Teithwyr 

wedi llunio Asesiad Risg sydd wedi cael ei rannu a’i fabwysiadu’n genedlaethol 

mewn ymateb i’r canllawiau a dderbyniwyd.  Mae Sir Ddinbych wedi dynodi 

gwasanaethau cludiant ysgol a chludiant cyhoeddus, heblaw eich bod wedi'ch 

eithrio yn feddygol.  Penderfynwyd hyn yn dilyn cwblhau Asesiad Risg manwl. 

4.14. Mae swyddogion ALl wedi cynnal cyfarfodydd gydag ysgolion i drafod y 

canllawiau diweddar i sicrhau dealltwriaeth a rannwyd ar yr agweddau 

amrywiol. Mae ysgolion wedi creu cynlluniau gweithredol sy’n berthnasol i’w 

sefydliadau unigol ac sy'n ymateb i’w gofynion unigol. 

4.15. Nid oedd disgwyl i Awdurdodau Lleol barhau gynnig darpariaeth gofal plant 

mewn argyfwng yn nhymor yr hydref, a daeth y ddarpariaeth Hwb Gofal Plant ar 

gyfer gweithwyr allweddol ar ben ar 17 Gorffennaf, 2020. Fe gychwynnodd y 

ddarpariaeth gwyliau’r plant yn ystod gwyliau’r haf. 

4.16. Yn ystod y cyfnod hwn, lluniwyd Llawlyfr Teuluoedd a Dysgwyr Diamddiffyn a 

oedd yn cynnig cyngor a chyfarwyddyd i bob teulu, yn ogystal â hynny, 

postiwyd ystod eang o wybodaeth ar wefan Cyngor Sir Ddinbych i gefnogi 

disgyblion wrth iddynt baratoi ar gyfer y cyfnod pontio yn ôl i addysg llawn 

amser.     

4.17. Mae ysgolion wedi derbyn cyngor a chyfarwyddyd ar bob agwedd o Adnoddau 

Dynol.  Defnyddiwyd dull rhanbarthol o weithio a chyhoeddodd pob un o’r 6 

https://www.denbighshire.gov.uk/cy/preswyliwr/iechyd-a-gofal-cymdeithasol/gofalwyr/Coronavirus-Gwybodaeth-ar-gyfer-Gofalwyr-Sir-Ddinbych/coronavirus-parent-carers-of-children-with-additional-needs.aspx


 
 

awdurdodau lleol yn Ngogledd Cymru yr un canllawiau. Cafodd hyn ymateb 

cadarnhaol gan yr ysgolion. 

4.18. Derbyniom hysbysiad o gyllid ychwanegol i fodloni gofynion Recriwtio, Adfer, 

Codi Safonau: Rhaglen Cyflymu Dysgu fel y cyhoeddwyd gan y Gweinidog 

Addysg ar 9 Gorffennaf, 2020. Prif bwrpas y nawdd oedd galluogi buddsoddiad 

mewn ysgolion i’w caniatáu i recriwtio a rhannu capasiti dynol ychwanegol i 

gefnogi dysgwyr wrth fynd i'r afael â'u hanghenion yn dilyn argyfwng gwreiddiol 

COVID-19 a chyfnod o gau’r ysgol. Mae pob ysgol wedi derbyn eu dyraniad yn 

nhermau’r grant. 

4.19. Yn ystod y cyfnod clo, ac wrth baratoi ar gyfer ailagor ysgolion, mae’r Adran 

Addysg wedi gweithio’n agos gyda phob gwasanaeth arall. Mae pob 

gwasanaeth wedi dod ynghyd ac wedi cydweithio’n effeithiol mewn sefyllfaoedd 

eithriadol o anodd a heriol.  Fel Gwasanaeth Addysg, rydym yn credu bod hyn 

wedi bod yn gryfder, ac ni fyddai ysgolion mewn sefyllfa gadarnhaol heb y 

cydweithio hwn. 

4.20. Drwy gydol y cyfnod clo mae Diogelu wedi bod yn flaenoriaeth.  Dros y 23 

wythnos diwethaf, mae Gwasanaethau Plant wedi derbyn cyfanswm o 6,852 o 

atgyfeiriadau, o’i gymharu â 7,463 yn ystod yr yn cyfnod llynedd. Dyma 

ostyngiad o 8.19% yn gyffredinol. Wrth i ysgolion ailagor yn llawn ym mis Medi, 

mae sicrhau bod diogelu yn parhau i fod yn flaenoriaeth yn hollbwysig, ac mae 

cynnydd mewn atgyfeiriadau yn bosibl. Mae systemau monitro wedi cael eu 

datblygu i graffu ar bresenoldeb ein teuluoedd mwyaf diamddiffyn, a fe luniwyd 

hyfforddiant diogelu diweddar ar y cyd gyda Barnardo's.   

4.21. Sefydlwyd Microsoft SharePoint gyda holl ysgolion Cyngor Sir Ddinbych i 

rannu dogfennau a chanllawiau. Paratowyd dros 80 dogfen ar gyfer ysgolion, 

i’w cefnogi ymhellach.  Mae’r dogfennau hyn yn trafod materion megis: 

Diogelwch (Asesiadau Risg, Newidiadau i Bolisïau, a chyngor), Staffio 
(Cyngor AD Rhanbarthol), Cyfathrebu (Llythyrau templed at ddefnydd yr 
ysgolion) Safle a Chyfleusterau (Newidiadau i Bolisïau, cyngor, cefnogaeth a 
chanllawiau), Dysgu ac Addysgu (Dysgu Cyfunol, cyngor ar ddysgu o bell), 
Tasgau Rheoli, Cefnogaeth Dysgwyr (Cefnogaeth lles i ddisgyblion). 



 
 

5. Sut mae’r penderfyniad yn cyfrannu at y Blaenoriaethau 
Corfforaethol? 

5.1. Amherthnasol 

6. Faint fydd hyn yn ei gostio a sut y bydd yn effeithio ar 
wasanaethau eraill? 

Bydd costau’n cael eu bodloni gan gyllidebau dirprwyedig presennol i ysgolion.  

7. Beth yw prif gasgliadau’r Asesiad o’r Effaith ar Les? 

Amherthnasol 

8. Pa ymgynghoriadau sydd wedi’u cynnal gyda Chraffu ac 
eraill? 

8.1. Nid oes gofyniad i ymgynghori gyda'r pwyllgor craffu, fodd bynnag, bu 

trafodaethau gydag undebau llafur a phenaethiaid yn gadarnhaol iawn. 

9. Datganiad y Prif Swyddog Cyllid 

9.1. Amherthnasol 

10. Pa risgiau sydd yna ac a oes unrhyw beth y gallwn ei 
wneud i’w lleihau? 

10.1. Mae’r holl risgiau a’r camau i’w lliniaru wedi eu cynnwys yn yr Asesiad Risg 

Agor Ysgolion. 

11. Pŵer i wneud y Penderfyniad 

Mae pwerau’r Pwyllgor Craffu mewn perthynas â’r materion y manylwyd arnynt yn 

yr adroddiad hwn fel y ganlyn: 

 7.1 Adran 21 Deddf Llywodraeth Leol 2000;  

 7.2 Adran 7 o Gyfansoddiad y Cyngor 


